
Félag kennara á eftirlaunum
Stuðningur við grunnskólakennara

15. október 2004
Félag kennara á eftirlaunum styður grunnskólakennara í baráttu þeirra fyrir viðunandi starfskjörum. Augljóst er að það skólastarf, sem mörg sveitarfélög hreykja sér af, hefur á næstliðnu samningstímabili staðið á þeim brauðfótum að reiða sig á endalaus sjálfboðastörf kennara. Þetta verður að lagfæra. Auk þess er það þjóðfélagsleg nauðsyn að kennarar raðist til launa í samræmi við mikilvægi þess starfs sem þeir gegna í þjóðfélagi sem á öll sín sóknarfæri undir áhuga og námi hinnar uppvaxandi kynslóðar. 

Um leið og FKE leggur 300 þúsund krónur til Vinnudeilusjóðs KÍ er félagsmönnum, sem og öllum landsmönnum sem styðja baráttu grunnskólakennara, bent á bankareikning Vinnudeilusjóðsins. Númerið er 1175-26-9325 og kennitala sjóðsins er 641100-2420. 

Fyrir þá sem hafa úr litlu að spila skal á það bent að hver kennari fær á verkfallsdegi 3.000 króna stuðning frá Vinnudeilusjóðnum svo að það er ljóst að það munar um 3.000 króna framlag. 

Grunnskólakennarar! Baráttukveðjur!
Stjórn FKE:

Gísli Ólafur Pétursson, Hörður Zóphaníasson, Bryndís Steinþórsdóttir, Hermann Guðmundsson, Jóna Sveinsdóttir, Birna Frímannsdóttir og Margrét G. Schram.

